
Sche derschaders sa dispitan

La cumissiun per giustia e segirezza dal Cussegl grond ha infurma la publicitad

DA MARTIN CABALZAR/FMR

M En ils svaris en il ravugl da la Dre-
tgira chantunala duai il Cussegl grond
uss procurar per remedura e cleras re-
laziuns. La cumissiun da giustia e se-
girezza propona da renunziar a la re-
elecziun dal derschader dispitaivel
Peter Schnyder. Plinavant duai I'immu-
nitad giudiziala dal parsura Norbert
Brunner en connex cun in'accusaziun
penala pervi da violaziun d'uffizi ve-
gnir abolida. La cumissiun presidiada
da deputa flario Bondolfi ha plinavant er
gi das’occupar dal grond dumber da pen-
denzas e da la lunga durada da las proce-
duras tar la Dretgira chantunala. Per in-
cumbensa da la cumissiun han ils profes-
sers Beat Stadler (Berna) e Felix Ublmann
(Turitg) examina la situaziun e proponi
recumandaziuns per ina distgargia situa-
tiva ed in support cun engaschar supple-
mentarmain plirs actuars. Ils dus experts
externs han constata ch’il dumber da cas
¢ creschi ils ultims dus onns. Creschi
cuntinuadamain ed a moda marcanta &
cunzunt er il dumber da pendenzas, e
quai dapi'onn 2011, dal 2014 fin 2019
¢ il dumber schizunt sa dublegia. Ils ex-
perts han era cumpareglia las cifras gri-
schunas cun quellas da las dretgiras su-
periuras da Turitg e Berna. Quellas han
clermain pli paucas proceduras cun du-
radas da passa 12 mais. La cumpareglia-
ziun mussa plinavant che la Dretgira
chantunala dal Grischun «& occupada
suffizientamain en quai che concerna il
dumber da plazzas da derschadras e der-
schaders». Sco plitgunsch «stgarsas re-
spectivamain sut la media» giuditge-
schan ils experts percunter las resursas da
persunal da lactuariat. Ils experts recu-
mondan perquai a la CGS da betg stgaf-
fir per se novas plazzas da derschader, ma-
bain d’examinar pussaivladads supple-
mentaras per engaschar derschaders sup-
pleants en situaziuns extraordinarias e
durantin temp limitd. Medemamain du-
ai vegnir examina d’engrondir 'actuariat
cun ina fin duas plazzas che duain vegnir
engaschadas primarmain per liquidar ef-
ficientamain las pendenzas.

Il parsura Norbert Brunner haja bain
fatg propostas co dumagnar meglier las
pendenzas, haja dentant gi pauc success
en l'execuziun. Er la trilinguitad grischu-
na possia magari retardar la liquidaziun.

Cas Peter Schnyder

La cumissiun per giustia e segirezza ha
tanter auter gi da soccupar da la propos-
ta inoltrada da I'entir collegi da derscha-
ders da destituir Peter Schnyder da ses uf-
fizi. In chastl talmain grev possia vegnir
decretd sulettamain dal Cussegl grond
sco gremi da surveglianza. Quai saja den-
tant anc mai chapitd en il Grischun, ha
ditg Bondolfi. En il medem mument ha
la CGS lincumbensa da preparar las
elecziuns da la dretgira che eén uss spusta-
das dal zercladur sin 'avust. Las inquisi-
ziuns fatgas da la cumissiun cun agid da
prof. Isabelle Hiner haja revela tar Schny-
der «in individualissem exprimi ed in’in-
sistenza a I'atgna opiniun, e quai en ina
moda e maniera incumpatibla cun in’au-
toritad collegiala». Ultra da quai sajan
vegnidas constatadas violaziuns relevan-
tas da obligaziun d’uffizi, sco per exem-
pel Pabsenza nunperstgisada ad ina sesi-
da da dretgira. Da la mesira disciplinara
la pli severa, ina destituziun d’uffizi, ve-
glia la cumissiun desister per motivs da
commensurabladad. A medem temp
propona la cumissiun dentant da betg
proponer Schnyder per ina reelecziun,
damai ch’el «n’ademplescha betg las pre-
missas persunalas per ina cooperaziun or-
dinada en il gremi colleghial».

Cas Norbert Brunner
En la procedura disciplinara instradada
tant da Schnyder sco da la cumissiun da
giustia e segirezza cunter Norbert Brun-
ner ha la cumissiun constata «ina violazi-
un grevanta da lobligaziun d’uffizi».
Quella stat en connex cun il tractament
inadequat d’ina sentenzia d’appellaziun
en in cas da dretg d’ierta che ¢ gia vegni
tematisd diversas giadas en las medias.
Durant sia activitad da blers onns haja
mai da ina denunzia gravanta da surve-
glianza ni mesira disciplinara vers Brun-
ner, punctuescha la cumissiun. Damai
che Brunner ha communitga sia demis-
siun sin la fin da quest onn, ¢ ina recu-
mandaziun da reelecziun daventada ob-
soleta. En il fratemp ha Brunner dentant
inoltra ina damonda da recusaziun che
vul snegar als commembers da la CGS la
cumpetenza da tractar il cas. Davart
questa pretensiun vegn il Cussegl grond
a decider en la sessiun da zercladur. Pir
suenter po la cumissiun decider tge sanc-
ziuns che ston vegnir pronunziadas vers
Brunner. Cun 11:0 vuschs ha la cumissi-
un dentant decidi d’abolir 'immunitad
giudiziala da Brunner, uschia che la Pro-
cura publica po manar vinavant 'inqui-
siziun penala che na saja betg 'incum-
bensa da la cumissiun, ha ditg Bondolfi.

